
Kouloglou 

Suġġett: Ir-riskji għas-saħħa relatati mal-konsum taż-żjut veġetali, u b'mod partikolari ż-żjut tal-
palm 

L-Awtorità Ewropea dwar is-Sigurtà fl-Ikel (EFSA), riċentement ikkonkludiet li hemm biżżejjed provi li l-
esteri tal-aċidu grass tal-gliċidil – kontaminanti ffurmati waqt l-ipproċessar ta' żjut veġetali raffinati – 
huma ġenotossiċi u karċinoġeni. 

L-ogħla livelli ta' esteri tal-aċidu grass tal-gliċidil instabu fiż-żjut tal-palm u fix-xaħmijiet tal-palm. 

Skont l-EFSA, it-trabi huma esposti għal sa għaxar darbiet aktar mill-livelli aċettabbli minħabba l-ħalib 
tat-trab għat-trabi. 

Minkejja li l-livelli ta' esteri tal-aċidu grass tal-gliċidil fiż-żjut u x-xaħmijiet tal-palm naqsu b'nofs matul l-
aħħar sitt snin, iż-żejt tal-palm għadu l-akbar kontributur għal ħafna individwi. Iż-żejt tal-palm huwa 
potenzjalment ta' tħassib għas-saħħa, speċjalment għat-tfal u ż-żgħażagħ, kif ukoll għal dawk il-
persuni kollha li jikkunsmaw prodotti tal-ikel li fihom ħafna aċidi grassi tal-palm, peress li jinsab fil-
prodotti tat-tnaqqir, gallettini, grissini, galletti u f'għexieren ta' prodotti tal-ikel oħra u fil-prodotti tal-ikel 
tat-tfal. 

Fid-dawl ta' dak li ntqal hawn fuq, il-Kummissjoni tista' tgħid: 

– kif biħsiebha tiġġestixxi r-riskji potenzjali għall-konsumaturi mill-esponiment għal dawn is-sustanzi 
fl-ikel; u 

– jekk hix biħsiebha tadotta miżuri regolatorji biex tillimita l-preżenza ta' komposti riskjużi fiż-żjut tal-
palm sabiex tipproteġi s-saħħa tal-bniedem? 

